
ლითოსფერული ფილების გლობალურ ტექტონიკასთან დაკავშირებული რიფტული,  

სუბდუქციური, კოლიზიური და შიდაფილური თანამედროვე აქტიური ვულკანიზმი 

  

მირიან მაქაძეა  ბ    

ელ-ფოსტა: miriani.makadze233@ens.tsu.edu.ge;   

აგეოლოგიის დეპარტამენტი, ზუსტ და საბუნებისმეტყველო მეცნიერებათა ფაკულტეტი, თბილისის 

სახელმწიფო უნივერსიტეტი, უნივერსიტეტის ქუჩა 2. 

ბ ალ. თვალჭრელიძის მინერალური ნედლეულის კავკასიის ინსტიტუტი. მინდელის ქუჩა 11. 

 

ლითოსფერული ფილების გლობალური ტექტონიკის თეორია ბოლო ნახევარი 

საუკუნეა რაც არსებობს და განსხვავებით ადრეარსებული ფიქსისტური გეოტექტონიკური 

თეორიებისაგან, იგი ყველაზე დამაჯერებლად ხსნის დედამიწის გეოლოგიური აგებულების 

თავისებურებებსა და სხვადასხვა გეოდინამიურ პროცესებს, მათ შორის ვულკანიზმის 

მოვლენას, მის გავრცელებას, ხასიათსა თუ სხვა პარამეტრებს. 

თანამედროვე აქტიური ვულკანიზმი თავიანთი ლოკაიით და გენეზისით 

დაკავშირებულია ლითოსფერული ფილების რიფტულ, სუბდუქციურ, კოლიზიურ და 

შიდაფილურ არეებთან. აღნიშნული ტიპის ვულკანიზმი განსხვავდებიან არამარტო 

თავიანთი პოზიციით ლითოსფერული ფილების ამა თუ იმ უბნებისადმი, არამედ 

განსხვავდებიან ქიმიზმით, გეოქიმიური და პეტროლოგიური პარამეტრებითა და ვულკანის 

აქტივობის მაჩვენებლებით. მაგმის განსხვავებული ქიმიური შედგენილობა განსაზღვრავს 

მის სიბლანტეს, რაც პირდაპირ აისახება ვულკანის ამოფრქვევის ტიპზე, მის სიძლიერეზე და 

ხასიათზე. 

დღეისათვის უამრავი მაგალითის მოყვანა შეგვიძლია, რომლებიც ნათლად ასახავენ 

ვულკანის ამოფრქვევის შედეგად გარემოსადმი და ადამიანებისადმი მიყენებულ 

კატასტროფულ ზარალს. ასეთია ვულკან კრაკატაუს 1883 წლის კატასტროფული ამოფრქვევა, 

რომელმაც 36417 ადამიანის სიცოცხლე იმსხვერპლა, აგრეთვე ვულკან ვეზუვის ამოფრქვევა 

ჩვ.წ. 79 წელს, რომელმაც მთლიანად გაანადგურა პომპეი, ჰერკულანუმი და სტაბია. მსგავსი 

მაგალითის მოყვანა მრავლად შეგვიძლია. 

დედამიწაზე უამრავი აქტიური ვულკანია, რომლებიც პოტენციურ საფრთხეს 

წარმოადგენენ ადამიანთათვის და საჭიროა მაქსიმალური ყურადღების მიქცევა და 

ამოფრქვევის სწორი, დროული პროგნოზირება მოსალოდნელი კატასტროფული ზარალის 

თავიდან ასაცილებლად.  

